
						Vikikaynak, özgür kütüphane

					

					


					
					
					Bu sayfa istinsah edilmiş
böyle deyicek bâzirgânlar saht oldılar hayır sultânum ne çok olsun ammâ bu dört nesneyi ki bizden istedüñ verürdük ammâ bizüm bir begümüz oglı vardur aña aramagan aparsavuz gerek dediler mere begüñüz oglı kimdür eyitdiler 

bay bora beg oglı yigit çaldı barmagın ısırdı bunda minnetile almakdan ise anda minnetsüz almak yegdür ded atın çapdı, yola girdi bâzirgânlar ardından baka kaldılar vallâh beg yigit yahşı yigit dediler boz oglan evlerine babası yanına geldi olan kıssayı haber vermedi babasına haber geldi kim bunca yıllardan beri geden bâzirgânlar geldiler deyü bay bora beg sevindi dîvân buyurdı sayvânın dikdürdi ipek kaliçalar döşetdi geçdi bay bora beg oturdı sag yanında oglı oturdı bâzirgânlar geldi bagır basdı baş endürdi gördiler kim baş kesüpdür kan döküpdür gördiler begüñ sag yanında oturur yüz yere koyup yöriyüp evvel yigidüñ elini öpdiler bunlar böyle edicek bay bora begüñ acıgı dutdı mere kavatlar ata dururken ogul elinimi öperler dedi hânum bu senüñ ogluñmıdur dediler eyitdi 

benüm oglumdur dedi eyitdiler 

sultânum bu senüñ ogluñ olmasa bizüm mâlımız gürcistâna getdi idi dediler bay bora beg eydür 

mere benüm oglum

